
Ed. 401. Lög

um fiskimat.
(Afgreidd frá Ed. 20. ágúst).

1. gr.
Allur verkaður og óverkaður saltfiskur, sem út er fluttur héðan af landi 

sem íslenzkur fiskur, skal metinn og flokkaður eftir gæðum af fiskimatsmönn- 
um, undir umsjón yfirfiskimatsmanns.

Undanskildar eru þó smásendingar, 100 kg. eða minni, sem sendar eru í 
tilraunaskyni eða að gjöf.

Saltfisk, sem veiðiskip flvtja sjálf til útlanda, er eigi skylt að meta, enda 
liafi fiskurinn eigi verið lagður hér á land.

Áður en verkaður eða óverkaður saltfiskur gengur kaupum og sölum 
innanlands, skal meta hann og flokka eftir gæðum, ef hann er ætlaður til út- 
flutnings. Matsmenn skera úr, hvenær óverkaður saltfiskur er matshæfur.

Yfirmatsmennirnir skulu einnig hafa umsjón með útskipun, hleðslu og 
ineðferð fiskjarins í útflutningsskipunum og gefa fyrirskipanir hér að lútandi, 
sem þeim er skylt að hlýða, sem hlut eiga að máli.

Hverri matsskyldri fisksendingu til útlanda skal fylgja vottorð yfirfiski- 
matsmanns, ritað aftan á farmskírteinið.

Fyllri fyrirmæli um mat og m eðferð vörunnar, bæði við útflutning og 
i útflutningsskipunum, skulu sett í erindisbréf og reglugerð, sem atvinnu- og 
samgöngumálaráðuneytið gefur út.

2. gr.
Atvinnu- og samgöngumálaráðunevtið skipar yfirmatsmennina og gefur 

þeim erindisbréf. Skulu þeir hafa aflað sér þekkingar á fiskimati, verkun og 
m eðferð fiskjar, annaðhvort með því að hafa starfað sem fiskimatsmenn eða 
á annan hátt.

Þeir skulu rita undir eiðstaf um, að þeir vilji hlýða ákvæðuin þeim, 
sem sett eru viðvíkjandi starfi þeirra, og með alúð og kostgæfni rækja skyldur 
þær, sem á þeim hvila í stöðu þeirra.

Til þess að tryggja sem bezt samræmi fiskimatsins í hinum ýmsu lands- 
fjórðungum, er svo ákveðið fvrst um sinn, að fiskifulltrúi Islands á Spáni og 
Ítalíu veiti yfirfiskimatsmönnum aðstoð sína og lialdi fundi með þeim árlega, 
á þeim tíma, er hagkvæmast þykir.

Yerði ágreiningur um einhver atriði, er máli skipta, milli þeirra, sker 
atvinnu- og samgöngumálaráðuneytið úr þeim ágreiningi, að fengnum tillög- 
uin forseta Fiskifélags íslands, formanns Félags íslenzkra botnvörpuskipaeig- 
enda og fulltrúa sjávarútvegsnefnda Alþingis, sem þær kjósa á þingi hverju til 
eins árs í senn.

Fundarsamþykktir þessar og úrskurðir skulu gilda jafnt reglugerð, 
enda liafi ráðlierra samþykkt.



3. gr.
Yfirfiskimatsmenn sknln vera þessir:

1. Yfirfiskimatsmaðurinn í Reykjavik. Umdæmi lians skal ná yfir svæðið aust- 
an frá Þjórsá vestur að Öndverðarnesi.

2. Yfirfiskimatsmaðurinn á ísafirði. Umdæmi lians skal ná vfir svæðið frá 
Öndverðarnesi norður til Revkjarfjarðar í Strandasýslu.

3. Yfirfiskimatsmaðurinn á Akurejri. Umdæmi lians skal ná vfir svæðið frá 
og með Reykjarfirði austur að Langanesi

4. Yfirfiskimatsmaðurinn á Sevðisfirði. Umdæmi hans skal ná norðan frá 
Langanesi suður að Hornafirði, að þeim firði meðtöldum.

5. Yfirfiskimatsmaðurinn i Vestmannaeyjum. Umdæmi hans er Vestmanna- 
ej jar og Vík í Mýrdal.

Laun yfirfiskimatsmannsins í Reykjavík skulu vera 4700 kr. auk 1000 kr. 
til skrifstofukostnaðar. Laun yfirfiskimatsmannanna á ísafirði, Akureyri og 
Seyðisfirði skulu vera 4000 kr. til livers þeirra, og laun yfirfiskimatsmannsins 
í Vestmannaeyjum 3300 kr. Allir skulu þeir auk þess njóta djTtíðaruppbótar 
samkvæmt launalögum.

Tölu fiskimatsmanna má auka með fjárveitingu í fjárlögum, og verður 
þá gerð nauðsynleg breyting á umdæmum þeirra með konungsúrskurði.

4. gr.
Fiskimatsmenn skipar lögreglustjóri á hverjum fiskútflutningsstað, svo 

marga sem yfirfiskimatsmaðurinn telur þurfa og eftir tillögum lians. Þeir 
skulu, áður en þeir taka til starfa, rita undir eiðstaf, sem atvinnu- og sam- 
göngumálaráðuneytið fyrirskipar.

5. gr.
Þegar yfirfiskimatsmaður tekst ferð á hendur út fvrir lögsagnarumdæmi 

það, sem hann er búsettur í, til þess að annast fiskimatsstörf i þarfir einhvers 
útflytjanda, skal útflytjandi greiða honum ferðakostnað og fæðispeninga fyr- 
ir þann tíma, sem hann nauðsynlega þarf að vera að heiman í þeim erindum, 
iivorttveggja eftir reikningi, sem atvinnu- og samgöngumálaráðuneytið úr- 
skurðar, ef hlutaðeigendur geta ekki komið sér saman.

Kaup fiskimatsmanna f\TÍr starf þeirra við fiskimat greiði eigendur 
fiskjarins þeim, eftir því sem nánar verður ákveðið í erindisbréfum fiskimats- 
manna.

6. gr.
Yfirfiskimatsmenn mega ekki taka á móti nokkurri þóknun, hverju 

nafni sem nefnist, frá þcim, sem metið er fyrir, frá skipstjórum á útflutnings- 
skipum eða öðrum, sem við skipin eru riðnir, annari en horgun þeirri, sem á- 
kveðin er í lögum eða erindisbréfi þeirra.

Þeir mega ekki reka neinn sjálfstæðan atvinnuveg, sem lýtur að fisk- 
verzlun, né heldur vera í þjónustu þeirra, er láta meta fisk til útflutnings cða 
liafa á hendi umboðssölu eða kaup á fiski.



7. gr.
Yfirfiskimatsmennirnir skulu skyldir að ferðast um í umdæmi sínu og 

utan þess, til þess að leiðbeina i fiskimeðferð og fiskimati, líta eftir livoru- 
tveggja og kvnnast þvi sem bezt. Þeir hafa heimild til þess að hanna fisksöltun 
úr salti, sem þeir álita ónothæft.

A ferðum í þágu matsins, öðrum en þeim, er um getur í 5. gr., fá þeir 
ferðakostnað greiddan úr ríkissjóði, eftir reikningi, sem atvinnu- og sam- 
göngumálaráðuneytið úrskurðar.

Á sama hátt fá þeir greiddan úr rikissjóði nauðsynlegan kostnað vegna 
tilrauna með nýjar eða bættar verkunaraðferðir, rannsóknir á salti, geymslu- 
þoli fiskjar og öðrum tilraunum, er lúta að auknu verðmæti hans, enda hafi 
ráðuneytið samþykkt, að slíkar tilraunir skvldu gerðar.

Þeir fá einnig greiddan úr ríkissjóði nauðsvnlegan símakostnað vegna 
fiskimatsstarfa.

8. gr.
Sá, sem flytur eða lætur flytja út saltfisk án þess að láta meta liann eða 

fá matsvottorð um hann, sæti 500 til 10000 króna sektum í ríkissjóð. Ef um 
ítrekað brot er að ræða, má hámarkssekt vera allt að 20000 kr.

Um mál út af brotum þessum fer sem um almenn lögreglumál.

9. gr.
Sannist þær misfellur á vottorði vfirfiskimatsmanns, er álíta verður að 

stafi af vitaverðu gáleysi eða vanrækslu, ber hann ábyrgð á tjóni því, er þar 
af leiðir. Auk þess getur ráðunevtið svipt hann stöðu sinni fvrirvaralaust. Þó 
telst liann sýkn saka, geti hann sannað, að einhverjir af undirmönnum hans 
eigi sök á misfellunum. Bera þá hinir seku undirmatsmenn ábyrgðina af tjón- 
inu. Auk ábyrgðarinnar má þá og svipta þá stöðu sinni fyrirvaralaust.

Um hegningu fyrir brot yfirfiskimatsmanna og fiskimatsmanna gegn á- 
kvæðum þessara laga fer að öðru levti eftir hinum almennu hegningarlögum.

10. gr.
Mcð lögum þessum eru úr gildi numin lög nr. 18, frá 19. júní 1922, um 

fiskimat.
11. gr.

Lög þessi öðlast þegar gildi.


